
ᐆᒪᔪᓕᕆᔨᒃᑯᓐᓂᒃ ᑐᓂᔭᐅᔪᑦ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᔫᓂ 2, 2008 ᑭᓇᒃᑯᑐᐃᓐᓇᕐᓄᑦ ᓈᓚᓐᓂᖅ 
ᐃᓱᒪᑦᓴᖅᓯᐳᐅᕈᑕᐅᓪᓗᑎᒃ ᑲᑎᓪᓗᑎᒃ ᐊᖑᔭᐅᖑᓐᓇᖅᑐᖅ ᐃᖃᓗᑉᐲᑦ ᑭᓐᖓᐃᑦ ᑲᖏᖅᓱᖓᓂ.  
 
 
ᐃᓗᓕᖏᑦ: 
ᑐᑦᓯᕌᕆᔭᐅᓪᓗᓂ ᐸᓐᓂᖅᑐᒥ ᐊᖑᓇᓱᑦᑏᑦ ᑲᑎᒪᔨᖏᓐᓄᑦ, ᐃᖃᓗᐃᑦ ᓂᐅᕕᐊᑦᓴᐃᑦ (“ᑮᓇᐅᔭᓕᐅᕋᓱᐊᕐᓂᕐᒧᑦ 
ᐃᖃᓗᒐᓱᓐᓂᖅ” ᐊᑖᓂ ᓯᕗᓂᖓᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᐃᖃᓗᓕᕆᓂᕐᒧᑦ ᒪᓕᒐᖏᓐᓂ) 
ᒪᑐᔭᐅᓚᐅᖅᓯᒪᔪᖅ ᑭᓐᖓᐃᑦ ᑲᖏᖅᓱᖓᑦ 2000-ᖑᑎᓪᓗᒍ. ᐃᖃᓗᓐᓂᒃ ᓂᐅᕕᐊᑦᓴᖃᕐᓂᖅ ᒪᑐᐃᒃᑲᓐᓂᓚᐅᖅᓯᒪᔪᖅ 
2005-ᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᑦᑕᐅᒍᓐᓇᖅᑐᑦ ᐋᖅᑭᑦᑕᐅᑦᓱᑎᒃ 2000 ᑭᓗᒍᕌᒻᔅ-ᓂᒃ ᐅᖁᒪᐃᓐᓂᓕᓐᓄᑦ, 
ᑭᓯᐊᓂ ᒪᓕᒐᖅᑎᒍᑦ ᐱᔪᓐᓇᕐᓂᐅᑉ ᐊᑖᓂ ᓇᓗᓇᐃᖅᑕᐅᓯᒪᔫᑉ  ᑲᑎᒪᔨᓄᑦ ᐊᖏᖅᑕᐅᓯᒪᑦᓱᓂᓗ ᒥᓂᔅᑕᒧᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑦᑕ ᑕᑯᓐᓇᖅᑕᖏᑦ ᐱᑕᖃᓐᖏᒻᒪᑕ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ 5.6.16 
ᐊᒻᒪᓗ ᐅᐱᒍᓱᓐᓂᖃᕋᓂ ᐃᓄᐃᑦ ᐱᔪᓐᓇᐅᑎᖏᓐᓂᒃ. ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐅᓇᒻᒥᓱᑦᓯᒪᔪᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐋᖅᑭᑦᑕᖓᓐᓂᒃ 2005-ᒥ ᐃᖅᑲᖅᐃᕕᒃᑯᑦ, ᑭᓯᐊᓂ ᑲᔪᓯᒍᓐᓃᔪᒻᒥᔪᖅ ᐅᓇᒻᒥᓲᑎᖓ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖃᑎᒌᒻᒪᑕ 2006-ᖑᑎᓪᓗ 
ᑲᑎᒪᔩᑦ ᐃᓱᒪᑦᓴᖅᓯᐅᕈᑎᖃᕋᔭᕆᐊᖏᑦ ᐋᖅᑭᑦᓯᒪᔭᒥᓂᒃ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᑦᓯᒪᔭᖓᑦ 2005-ᒥ ᓱᓕ 
ᐋᖅᑭᒋᐊᖅᑕᐅᒋᐊᓕᒃ. ᑕᐃᒪᓐᖓᓂᑦ ᑐᑭᓯᓇᖅᑎᑦᓯᒋᐊᖅᑐᖅ ᑎᑎᕋᖃᑦᑕᐅᑎᓯᒪᔫᒐᓗᐊᑦ, ᑭᓯᐊᓂ 
ᐊᑦᑐᐃᓂᖅᑕᖃᖅᓯᒪᓐᖏᑦᑐᑦ ᖃᓄᖅ ᑲᑎᒪᔩᑦ ᑲᔪᓯᓂᐊᕐᒪᖔᑕ.  
 
ᑕᒪᓐᓇ ᐃᓱᒫᓘᑕᐅᔪᖅ ᐋᖅᑮᓃᕐᒧᑦ ᑲᑎᑦᓱᑎᒃ ᐊᖑᔭᐅᒍᓐᓇᕐᓂᖏᓐᓂᒃ ᐃᖃᓗᑉᐲᑦ ᐊᑲᐅᓈᓐᖏᒻᒪᑦ 
ᑐᓐᖓᕕᓪᓗᐊᑕᐅᔪᒧᑦ ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᖏᓐᓄᑦ ᓇᓗᓇᐃᖅᑕᐅᓯᒪᔪᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒻᒪᕆᒃᑯᑦ 5.6.1 (ᐱᔪᓐᓇᐅᑏᑦ), 5.7.26 (ᓚᐃᓴᓐᓰᑦ), 5.7.30 (ᓴᒃᑯᐃᔭᐅᓂᖏᑦ ᐊᖑᔭᐅᔪᑦ) ᐊᒻᒪᓗ 
ᑲᒪᒋᔭᕆᐊᓕᖏᑦ ᓄᓇᓕᓐᓂ ᐊᖑᓇᓱᑦᑏᑦ ᑲᑎᒪᔨᖏᑦᑕ (5.7.3.) ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ ᖃᑦᓯᐅᓂᖏᓐᓄᑦ 
ᐊᖑᔭᐅᔪᑦ ᐊᐳᖅᑕᕐᕕᐅᒻᒪᑦ. ᑎᑭᐅᒪᒋᐊᓖᑦ  ᐋᖅᑭᑦᑕᐅᔪᓄᑦ ᑎᑭᐅᒪᔭᕆᐊᓕᓐᓄᑦ ᐃᓄᐃᑦ ᐊᖑᒍᓐᓇᖅᑕᖏᓐᓄᑦ 
ᑭᓪᓕᒋᔭᐅᔪᓄᑦ ᐋᖅᑭᖅᑕᐅᓯᒪᔪᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ - ᐱᓗᐊᖅᑐᒥᒃ 5.3.3 
ᑭᓪᓕᖃᖅᑎᑕᐅᓗᑎᒃ ᐃᓄᐃᑦ ᐊᖑᒍᓐᓇᖅᑕᖏᑦ ᑎᑭᐅᒪᔭᕆᐊᓕᒻᒧᑦ. ᐊᑖᓂ ᐱᖓᓲᓕᖅᑲᖓᔪᑦ:  

 (a) ᐊᑦᑐᐊᓂᖃᕐᓗᑎᒃ ᐊᑑᑎᔪᒧᑦ ᓴᐳᔾᔨᓇᓱᐊᕐᓂᕐᒨᖓᔪᓄᑦ;  
(b) ᐊᑦᑐᐊᓂᖃᕐᓗᑎᒃ ᐃᓕᐅᖅᑲᖅᑕᐅᔪᑦ ᐋᖅᑭᑦᓯᒪᓂᖏᓐᓄᑦ ᓇᓗᓇᐃᔭᖅᑕᐅᓯᒪᔪᒧᑦ ᐅᕙᓂ ᐋᑎᑯᒥ, 
ᐊᓯᖏᓐᓄᑦ ᐊᑐᐃᓐᓇᐅᑎᑕᐅᔪᓄᑦ ᑕᕝᕙᓄ ᐋᑎᑯᒥ, ᐊᒻᒪᓗ ᐋᑎᑯ 40-ᒧᑦ; ᐅᕝᕙᓗ   
(c) ᐊᑐᐃᓐᓇᐅᑎᑦᓯᓂᖅ ᑭᓇᒃᑯᑐᐃᓐᓇᕐᓅᖓᔪᓂᒃ ᖃᓄᐃᓐᖏᑦᓯᐊᕐᓂᕐᒧᑦ ᐅᕝᕙᓗ 
ᑭᓇᒃᑯᑐᐃᓐᓇᕐᓅᖓᔪᓄᑦ ᐊᑦᑕᓇᑦᑕᐃᓕᓂᕐᒧᑦ.  

 
ᐋᖅᑮᒐᓱᐊᓕᕋᒥᒃ ᑲᑎᑦᓱᑎᒃ ᐊᖑᔭᐅᒍᓐᓇᖅᑐᓂᒃ, ᑲᑎᒪᔩᑦ ᖃᓄᖅᑑᕈᑎᖃᓲᑦ ᑐᓐᖓᕕᖃᖅᓱᑎᒃ ᐊᑑᑎᓯᒪᔪᓂᒃ 
ᒥᑦᓯᖃᖅᑐᓂᓪᓗ ᑲᑎᓪᓗᑎᒃ ᐊᖑᔭᐅᒍᓐᓇᖅᑐᑦ ᑭᓪᓕᖃᕆᐊᖃᕐᒪᖔᑕ ᐱᔾᔪᑕᐅᓪᓗᑎᒃ ᓇᓪᓕᑐᐃᓐᓇᖏᑦ ᑕᑉᐱᒃᑯᐊ 
ᐱᐊᓱᑦ ᑎᑎᕋᖅᓯᒪᔪᑦ ᐊᑖᓂ 5.3.3. ᓇᓗᓇᐃᔭᖅᑕᐅᓯᒪᓂᖓ ᒪᓕᑦᓱᒍ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᔪᓚᐃ 2008-ᒥ 
ᑎᑎᕋᖅᑕᒥᓂᖏᓐᓂ ᑲᑎᒪᔨᓂᒃ ᐊᖑᔭᐅᒍᓐᓇᖅᑐᓄᑦ ᐋᖅᑮᖁᔨᓪᓗᑎᒃ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐃᓄᐃᑦ 
ᐃᖃᓗᒐᓱᐊᖃᑦᑕᕐᓂᖏᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑲᔪᓯᖁᔭᐅᓪᓗᑎᒃ ᐃᒻᒪᖃ ᐊᑖᓂ ᐊᖑᔭᐅᒍᓐᓇᖅᑐᑦ ᑭᓪᓕᖃᕐᕕᖏᑦᑕ 
ᐅᕝᕙᓗ ᐊᓯᐊᒍᑦ ᐋᖅᑭᑦᓯᒪᔪᓄᑦ ᖃᑦᓯᐅᒋᐊᖃᕐᓂᖏᓐᓂᒃ ᑭᓪᓕᖃᓐᖏᑦᑐᒧᑦ ᐃᓄᐃᑦ ᐃᖃᓗᒐᓱᒍᓐᓇᕐᓂᖏᑦ. ᑖᒃᑯᐊ 
ᓇᓗᓇᐃᔭᖅᑕᐅᓯᒪᔪᑦ ᔪᓚᐃ 2008 ᓄᓇᕗᒻᒥ ᐃᖃᓗᒐᓱᓐᓂᕐᒧᑦ ᒪᓕᒐᕐᓄᑦ ᐱᓕᕆᖃᑎᒌᑦᑐᑦ ᑲᑎᒪᓂᖓᓐᓂ ᐊᒻᒪᓗ 
ᑎᑎᕋᖅᓯᒪᑦᓱᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ ᕕᕗᐊᕆ 16, 2009.  
 
ᑭᓐᖓᐃᑦ ᑲᖏᖅᓱᖓᓂ ᐃᖃᓗᓕᕆᓂᖅ ᑎᑭᐅᒪᓐᖏᑉᐸᑦ 5.3.3 ᐱᔭᕆᐊᓕᓐᓄᑦ ᑲᑎᒪᔩᓪᓗ ᐋᖅᑮᑉᐸᑕ ᐊᖑᔭᐅᔪᑦ 
ᑭᓪᓕᖃᕆᐊᖃᓐᖏᒋᐊᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑦᑎᒪᔨᖏᑦ ᐲᖅᓯᒋᐊᓖᑦ ᐊᖑᔭᐅᖑᓐᓇᖅᑐᓄᑦ 
ᑭᓪᓕᒋᔭᐅᔪᒥᒃ ᓴᖅᑭᖅᑕᐅᓯᒪᔪᒥᒃ 2005-ᒥ. ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᖅ ᐃᓱᒪᓕᐅᕆᓯᒪᒌᖅᑐᖅ ᐃᖃᓗᑦᑕᐅᔪᑦ 

ᑭᓪᓕᖃᕆᐊᖃᓐᖏᓐᓂᖏᓐᓄᑦ ᕕᕗᐊᕆ 16, 2009 ᑎᑎᖅᑲᒥᓂ, ᐱᖃᓯᐅᑎᓂᐊᖅᑐᖅ ᐊᖑᓇᓱᑦᑏᑦ ᑲᑎᒪᔨᖏᑦ 
ᐊᐅᓚᑦᓯᓗᑎᒃ ᐃᖃᓗᒐᓱᓐᓂᕐᒥᒃ ᐊᐅᓚᑦᓯᓗᑎᓪᓗ ᐃᓚᒋᔭᐅᔪᖁᑎᒥᓂᒃ ᓇᓗᓇᐃᔭᖅᑕᐅᓯᒪᔪᒃᑯᑦ 5.7.3 ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥ. ᑕᒪᓐᓇ ᐋᖅᑭᑦᓯᒪᓂᐅᔪᖅ ᐱᔭᕆᐊᖃᖅᑎᑦᓯᓂᐊᖅᑐᖅ ᐊᐅᓚᑦᓯᖃᑎᒌᑦᑐᓕᒫᓂᒃ 
ᐊᖏᖃᑎᒌᓐᓂᖃᕆᐊᖃᕐᓗᑎᒃ ᐊᐅᓚᑦᓯᓂᕐᒧᑦ ᖃᓄᖅᑑᕈᑕᐅᔪᒥᒃ ᐱᕙᓪᓕᐊᑎᑕᐅᓗᓂ ᐃᖃᓗᑉᐱᓕᕆᓂᖅ ᒪᓕᑦᓯᐊᕐᓗᓂ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥᒃ.  
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑐᓯᓯᒪᒻᒪᑦ ᓂᐅᕕᕈᒪᔪᑦ, ᓴᐳᔾᔨᓂᕐᒧᑦ ᐱᔭᕆᐊᓕᐅᓐᖏᑦᑐᖔᑦ, ᐊᐳᖅᓯᒪᕕᐅᓪᓚᕆᒻᒪᑕ 
ᐊᐅᓚᑦᓯᓂᕐᒧᑦ ᐃᖃᓗᓐᓂᒃ. ᐃᓱᒫᓘᑕᐅᔪᕐᓕ ᐸᓐᓂᖅᑐᒥ ᐃᖃᓗᓕᕆᕕᒻᒧᑦ ᖃᓪᓗᓈᓂ ᓂᐅᕕᖅᑎᐅᕙᑦᑐᑦ 
ᖃᐅᔨᒪᔭᕆᐊᖃᕐᒪᑕ, ᓱᖏᖅᑑᑎᑦᓴᓂᒃ ᐊᑎᓕᐅᕆᔾᔪᑎᒃᑯᑦ ᐅᕝᕙᓗ ᐊᐅᓚᑦᓯᖃᑕᐅᔪᓂᒃ ᐊᖓᔪᖅᑲᓂᒃ, ᐃᖃᓗᑉᐲᑦ 
ᓂᐅᕕᐊᖑᑎᑕᐅᔪᑦ ᓄᓇᕗᒻᒥ ᐃᖃᓗᓕᕆᕕᓐᓂᒃ ᐃᖃᓗᑦᑕᐅᖃᑦᑕᕆᐊᖏᑦ ᓄᖑᑉᐸᓪᓕᐊᑎᓐᓇᒋᑦ. ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᑦᑎᒍᑦ, ᑕᒪᓐᓇ ᐅᖃᖅᓱᒪᔪᖅ ᓄᓇᕗᑦ ᑐᓐᖓᕕᒃᑯ ᑎᒥᖓᓐᓄᑦ ᐊᖑᔭᐅᔪᑦ 
ᑭᓪᓕᖃᕆᐊᖃᖅᐸᑕ ᓴᐳᔾᔨᓇᓱᐊᕐᓂᕐᒧᑦ, ᐊᑦᓯᓂᖅᓴᖅ ᑭᓪᓕᖃᕆᐊᖃᕐᓂᖅ ᐅᕝᕙᓗ BNL- ᑐᓐᖓᕕᐅᒍᓐᓇᖅᑐᖅ 
ᓇᓗᓇᐃᔭᖅᑕᐅᔪᓄᑦ, ᐊᒻᒪᓗ ᐊᖑᔭᐅᔪᑦ ᑭᓪᓕᖃᕆᐊᑐᓐᖏᑉᐸᑕ ᓴᐳᑎᔭᐅᓂᖏᓐᓄᑦ, ᑎᑎᕋᖅᑕᐅᓯᒪᔪᑦ 
ᑕᑯᑦᓴᐅᑎᑦᓯᒋᐊᓖᑦ ᑕᒪᑦᓱᒥᖓ.  
 
ᐊᖑᔭᐅᔪᑦ ᑭᓪᓕᓕᐅᖅᑕᐅᑉᐸᑕ/BNL-ᓘᓐᓃᑦ ᐋᖅᑭᑦᑕᐅᑉᐸᑦ ᐋᖅᑭᑦᑕᐅᖏᑉᐸᓪᓘᓐᓃᑦ ᐊᐅᓚᑦᓯᖃᑎᒌᑦᑐᑦ 
ᕿᒥᕐᕈᒋᐊᖃᓪᓚᕆᓐᓂᐊᖅᑐᑦ ᓇᓗᓇᐃᒃᑯᓯᖅᑕᐅᓂᖏᓐᓂᒃ ᐃᖃᓗᑉᐱᓐᓂᒃ ᐃᖃᓗᓕᕇᕖᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒻᒪᕆᒃᑯᑎᒍᑦ, ᐃᓱᒪᓕᐅᕈᑕᐅᓯᒪᔪᖅ BNL ᓂᕆᐅᒋᔭᐅᒻᒪᑦ ᐊᔾᔨᖃᕐᓂᐊᕆᐊᖓ 
ᐊᖏᓂᖅᓴᐅᓂᐊᕆᐊᖓᓘᓐᓃᑦ ᐃᓱᒪᓕᐅᕈᑕᐅᓯᒪᔪᒥᒃ ᑭᓪᓕᒋᔭᐅᖁᔭᐅᔪᓄᑦ. ᓂᐅᕕᕈᒪᖃᑦᑕᖅᑐᑦ ᑕᑯᒍᒪᓕᖅᔫᒥᓛᕐᒪᑕ 
ᓄᖑᑉᐸᓪᓕᐊᖏᓐᓂᖏᓐᓂᒃ ᓇᓗᓇᐃᒃᑯᑕᕐᓂᒃ. ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐃᓱᒪᖃᕐᒪᑦ ᑖᒃᑯᐊ ᖃᓄᖅᑑᕈᑕᐅᔪᑦ 
ᓇᓗᓇᐃᒃᑯᓯᖅᑐᐃᓂᕐᒧᑦ ᐱᕙᓪᓕᐊᑎᑦᓯᓂᐊᕐᓗᑎᒃ ᑲᔪᓯᒍᓐᓇᖅᑐᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᑉᐱᓐᓂᒃ 
ᐃᖃᓗᓕᕆᕕᒻᒧᑦ ᐊᑑᑎᒍᓐᓇᕆᐊᖏᑦ ᒪᓕᑦᓯᓐᓈᕐᓗᑎᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥᒃ.  
 
ᓇᐃᓪᓕᑎᖅᓯᒪᔪᑦ ᐃᓱᒪᓕᐅᕈᑕᐅᔪᓪᓗ: 

‐ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐃᓱᒪᓕᐅᕆᕗᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐲᖅᓯᖁᓪᓗᒋᑦ ᑭᓐᖓᐃᑉᑦ ᑲᖏᖅᓱᖓᓂ ᐃᖃᓗᑉᐱᓐᓂᒃ ᐃᖃᓗᒐᓱᓐᓂᕐᒧᑦ ᑭᓪᓕᒋᔭᐅᔪᓂᒃ ᐋᖅᑭᑦᑕᐅᓯᒪᔪᓂᒃ 
2005-ᒥ.  

‐ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐃᓱᒪᓕᐅᕆᕗᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 
ᐃᓕᑕᖅᓯᖁᔨᓪᓗᑎᒃ ᐊᖑᔭᐅᔪᑦ ᑭᓪᓕᒋᔭᖏᑦ/BNL-ᓘᓐᓃᑦ ᐃᖃᓗᒐᓱᓐᓂᕐᒧᑦ ᑭᓐᖓᐃᑦ ᑲᖏᖅᓱᖓᓂᒃ 
ᐃᖃᓗᑉᐱᓐᓂᒃ ᐅᕝᕙᓗ 5.6.1 ᐃᖃᓗᒐᓱᑦᑕᐅᔪᑦ ᑭᓐᖓᐃᑦ ᑲᖏᖅᓱᖓᓂᒃ ᐃᖃᓗᑉᐲᑦ ᓴᖅᑮᔾᔮᓐᖏᑦᑐᑦ 
ᐊᒥᓲᓗᐊᖅᑐᓂᒃ ᐅᕝᕙᓗ ᑕᐃᒪᐃᓂᖓᓐᓄᑦ “ᑮᓇᐅᔭᓕᐅᕋᓱᐊᖅᑏᑦ ᐃᖃᓗᕆᕖᑦ” ᒪᓕᑦᓱᒍ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒃ ᐅᕝᕙᓗ ᓄᓇᑦᓯᐊᕐᒥ ᐃᖃᓗᒐᓱᓐᓂᕐᒧᑦ ᒪᓕᒐᐃᑦ.  
 

‐ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐃᓱᒪᓕᐅᕆᕗᖅ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᐃᑲᔪᖅᓯᖁᔨᑦᓱᑎᒃ 
ᐊᐅᓚᑦᓯᖃᑎᒌᓐᓂᕐᒧᑦ ᐱᓕᕆᖃᑎᖃᕐᓗᑎᒃ ᓄᓇᓕᓐᓂ ᐊᖑᓇᓱᑦᑏᑦ ᑲᑎᒪᔨᖏᓐᓂᒃ ᓴᖅᑮᓗᑎᒃ 
ᓄᖑᑉᐸᓪᓕᐊᓇᓐᖏᑦᑐᓂᒃ ᐃᖃᓗᒐᓱᓐᓂᕐᒧᑦ ᐸᕐᓇᐅᑎᓂᒃ ᖃᑦᓯᐅᓂᖏᓐᓂᒃ ᑭᓪᓕᖃᕆᐊᑐᓐᖏᑦᑐᓂᒃ ᐃᓄᐃᑦ 
ᐊᖑᒍᓐᓇᕐᓂᖏᓐᓂᒃ ᐊᒻᒪᓗ ᕿᒥᕐᕈᓗᑎᒃ ᐊᐅᓚᑦᓯᓂᕐᒧᑦ ᑎᒍᒥᐊᖅᑕᐅᔪᓂᒃ ᐃᓗᐊᓐᓂ ᑕᐃᔭᐅᓂᖏᑦᑕ.  

 
 
ᐸᕐᓇᑕᐅᔪᑦ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᐆᒪᔪᓕᕆᔨᖏᓐᓄᑦ 
19-ᒪᐃ-09 
 


